
 

 

 

March vs Maarich 

 

 

ފާއިތުވީ މާޗް މަހު، ނޫސްތަކުންނާއި އެހެން ލިޔުންތަކުން ފާހަގަ ކުރވެުނު އެއްކަމކަީ، މާޗް މަހަށް މާރިޗު މަސް  

ކިޔަމުންދާ ކަމެވެ. މިއީ ދިވެހިބަހުގެ އެކެޑެމއީިން ނިންމާފއަިވާ ގޮތެއް ކަން އަޅުގަނޑަށް އެނގެއެވެ. ނަމވަެސް، މި 

ހަރަކު އެތައް ނުތަނަވަސް ކަމެއް އަޅުގަނޑަށް އިޙްސާސް ކުރެވެއެވެ.  ލަފޒުު އަޑު އިވޭ އަދި ފެންނަ ކޮންމެ ފަ

ދވިެހިބަހުގެ އަޑުތަކާއި ގަވއާިދުތަކުގެ ހަމަތަކުން އެކެޑެމީގެ މި ނިންމުން މޒީާން ކުރވެއެެވެ. މި މޒަުމޫނުގައި އަޅުގަނޑު  

އްކޮށް ކިޔުއްވައިފިނަމަ، ތިބާ ދަންނަވާލާނީ، މި ނުތަނވަަސްކަން އިޙްސާސް ކުރެވޭ ސަބަބުތކަެވެ. މޒަުމޫނު އެ 

ތާރީޚީ  ފަހަރއެްގައި އަޅުގަނޑަށް ތާއީދުކުރއަވްާފާނެ އެވެ. އެންމެ ފުރަތަމަ އަޅުގަނޑު ބަލައިލާނީ މި މއަްސަލައަށް

 ނަޒަރަކުންނވެެ. 

މުޙއަްމަދު އަމީން ލިޔއުވްާފައިވާ ލިޔުއްވުމެއްގައި ދވިެހި ތާރީޚަށް އެންމެ ބޮޑު ޚިދުމަތއެް ކޮށްދއެވްީ އެޗް.ސީ.ޕީ. ބެލް  

ކަމަށް ބަޔާންކުރައްވާފައި ވެއެވެ. ފާއިތުވީ ޒަމާންތަކުގައި، ދވިެހި ރަސްކަލުން ކޮޅުބުގެ ވެރިކަން ކުރެއްވި ފަރާތްތަކަށް  

އަށް ވުރެ   160އްމުކަމެކެވެ. ސިލޯނުގެ ޤައުމީ އަރުޝީފުން ރއާްޖއެިން ފޮނވުާފއަިވާ މިފަދަ ފަތްކޮޅު ފޮނވުުމަކީ ޢާ

ގިނަ ފަތް ހޯދިފއަވިާކަމަށް ބެލް ބަޔާންކޮށްފައި ވެއެވެ. މއިިން ބއަެއް ފަތްތައް ނިމޭތަނުގައި، ފަތް ލިޔއުްވި މީލާދީ 

އަހަރު، އަދި ބައެއް ފަތްތަކުގައި މީލާދީ ތާރީޚް ޖަހާފައި ވެއެވެ. މއިިން ވަރަށް މަދު ފަތެއްގެ ނަކަލު ނޫނީ 

ދވިެހީންނަށް ފެނިފއަެއް ނވުާނެއެވެ. ދާދި އިހަކަށް ދވުަހާ ހަމއަަށް ސްރީލަންކާގެ ނޭޝަނަލް އާކައވިްސްގެ ވެބްސއަިޓް  

މޒްެއްގެ ގޮތުގައި، ދވިެހި ރަސްކަލަކު ފޮނުއްވާފައިވާ ފަތެއްގެ ފޮޓޯ ގައި އެތަނުގައި ހުރި އަގުބޮޑު ތަކެތީގެ ރަ

 ހިމަނާފައި ވއިެވެ. 

ފެންނަން ހުރި ރަސްކަލުންގެ ފަތްތަކުން މީލާދީ އެކި މަސްތަކުގެ ނަންތއަް ލިޔުމުގައި ހަމައެއް ހިފެހެއްޓިފައިވާ ކަމަކަށް  

އަޅުގަނޑަކަށް ނުފެނެއެވެ. މަސްތއަް ލިޔާގޮތުގައި ވަނީ ބޭސާބިތުކަމެވެ. އެ ދުވަސްވަރުގެ ގިނަ ދވިެހި ލިޔުންތަކުގައި  

ދީ މަސްތައް އެ ދވުަސްވަރު، ވަކި ގޮތަކަށް ލިޔުނު ނަމަ، އެ ނަންތައް ވަނީ ތާރީޚްގެ  މީލާދީ ތާރީޚް ނުޖަހާތީ، މީލާ

 ދުންފިނީގެ ތެރއެަށް ގއެްލި ޣައިބވުެފައވެެ. 

ވިހވިަނަ ގަރުނު ފެށި ދެތިން ދަސް އަހަރު ހިނގިއިރުވެސް، ދވިެހިރއާްޖޭގައި ޢިލްމީ ބަހއެްގެ ގޮތުގައި ބޭނުންކުރަމުން 

އައީ ޢަރަބި ބަހެވެ. ތާރީޚް ޖަހަމުން އައީ މުޅީން ހިޖުރީ ތރާީޚެވެ. ޢަރަބި ބަހުގެ އަޑުތަކުގައި ޗަވިޔަނީގެ އަޑު  

އެއް ނުލިޔެވެއެވެ. މިއާއެކު، ބައެއް ދވިެހީން ފަދައިން އޭރުގެ ޢަރަބި ކަލާމުގެ   ނުހިމެނޭތީ، ޢަރަބި އަކުރުތަކުން މާޗް

ބއަެއް މީހުންނަށް ހީވެފައި އޮންނަނީ، އިނގިރޭސި ލިޔާއިރު ލިޔާ ކޮންމެ އަޑަކީ ކިޔަން ޖެހޭ އަޑެއް ކަމަށެވެ.  

ލިޔަންޖެހޭނޭ ގޮތަކީ ރ ފާޅވުާގޮތަށް ކަމަށެވެ. ވީމާ، މަދު ބއައެް ލިޔުންތަކުގައި، މާޗް   Marchއެހެންކަމުން 

މިގޮތަށވެެ. އާދެ! މާރިޖު އެވެ. ނަމވަެސް މިގޮތަކީ ދވިެހީން ކުރިން މާޗް ލިޔެއުޅުނު ގޮތްކަމަށް    مَارِجލިޔެފއަވިަނީ 

ދެންނވެޭނީ ޚިޔާލުގެ ލަގަން މުޅީން އަތުން ދޫކޮށްލައިގެންނވެެ. އެހެން މިދެންނެވީ މަޖީދިއްޔާ އާއި އަމީނއިްޔާގައި  

 ރީޚް ޖަހާ އުޅުނީ މުޅީން ހިޖރުީ ތާރީޚުންނވެެ.އިނގިރޭސި ބަހުން ކިޔަވައިދޭން ފެށެންދެން، ރއާްޖޭގއަި ތާ 

ހިޖުރީ ތާރީޚް ބޭނުން ކުރުން އވުެން ދިމާވީ، ދވެަނަ ބޮޑު ހަނގުރާމއަަށް ފަހު، މަޖީދިއްޔާ އާއި އަމީނއިްޔާގައި  

ވަނަ އަހަރު ހިސާބުގައެވެ. އޭގެ ކުރީ ދަސް   1961އިނގިރޭސި ބަހުން ކިޔަވައިދޭން ފެށުމާ ގުޅިގެންނެވެ. އެއީ  

ރުދޫ ކިޔަވައިދެއެވެ. އެހެންކަމުން، އުރުދޫ ދަންނަ މީހުން މާލޭގައި އަހަރުގައި، މަދްރަސަތުލް މަޖީދއިްޔާގައި ޢަރަބި އު

ކޮންމެވެސް ވަރަކަށް އުޅުނެވެ. އުރުދޫ ރއާްޖޭގައި ފެތުރެން ދިމާވި ދެތިން ސަބަބުގެ ތެރޭގައި މާކުރީންސުރެ، ރއާްޖޭގައި  

ބަހަކަށް ވުމއާި، ހިންދުސްތާނު  ފާރިސީ ބަސް ބޭނުންކުރަމުން އަންނާތީ އާއި އުރުދޫ އަކީ ފާރިސީ ބަހާ ވަރަށް ގާތް

  އިތުރަށް މީގެ  ފިލްމުތަކުގެ ސަބަބުންނއާި ރާއްޖޭގެ މަދު ބަޔަކު އުތުރު އިންޑިޔއާިން ޢިލްމު ޙާޞިލްކުރުން ހިމެނއެވެެ.

  ވެރިކަމުގައި އޮތް  އިނޑްިޔާގއަި  އުތުރު ދވުަސްވަރު، ހެދި ފަތަޙަކޮށް ރަސްކަންތއަް އެކި  އިނޑްިޔާގެ  އިނގިރޭސީން

.  ދަސްކުރިއެވެ އުރުދޫ  ވެސް  އިނގިރޭސީން.  ދވެުނވެެ ސަމާލުކަމއެް ބޮޑު ބަހަށް އެ  ބޭނުންކުރާތީ، ބަސް އުރުދޫ



  އިންޑިއާގއަި ބަސް ހިންދީ އުޅޭ ހަދަން ބަހަށް ޤއަުމީ އިންޑިޔާގެ މިހާރު. އވެެ ހިންދުސްތާނީ ކިޔަނީ ބަހަށް އެ އެމީހުން

 . ތެރޭގައެވެ ގެ 1940 ފެށީ ޢއާްމވުާން

އުރުދޫ ލިޔުމުގައި، މާޗް ލިޔަނީ މާރިޗު މިގޮތަށެވެ. ނަމވަެސް ދވިެހި ލިޔުންތަކުގައި މިގޮތަށް ލިޔެފައި ހުންނާނީ ވަރަށް 

މަދުފަހަރަކު އެވެ. އެހެންކަމުން ދވިެހީން ކުރިން މާޗް ލިޔަނީ ”މާރިޗު“ ކަމަށް ކުރާ ދަޢުވާ އަކީ އަޅުގަނޑުގެ  

ޖޭގައި ރަސްމީ ލިޔުންތަކުގައި މީލާދީ ތާރީޚް ލިޔަން ފެށވީެސް، ނާޞިރުގެ  ނަޒަރުގައި ބާޠިލް ދއަުވާ އެކެވެ. ރއާް

ވެރިކަމުގައެވެ. އޭނާގެ އެއް ނިންމވެުމަކީ ރަސްމީ ހުރިހާ ސިޓއީެއްގއަި ލިޔަންޖެހޭނީ ހަމއަެކަނި މީލާދީ ތާރީޚް ކަމަށް  

ސްމީ ސިޓީތކަުގައި ޖަހާގޮތަށް ނިންމެވީ ނިންމެވި ނިންމެވުމެވެ. މިހާރު މިޖަހާ ގޮތަށް، މީލާދީ އަދި ހިޖުރީ ތާރީޚް ރަ

 މއަުމޫން ވެރިކަން ފެށުނު ތަނއާވެެ. 



 



 މާޗް އަށް މާރިޗް ކިޔމުގުެ މައްސަލތަައް 
މާޗް މަހަށް މާރިޗް ކިޔުމުން ނުކުންނަ މައްސަލަތަކުގެ ތެރެއިން އަޅުގަނޑު ފާހަގަކޮށްލާ ފުރަތަމަ ކަމަކީ  .1

 ކަމއެް ކުރާންޖެހޭ ކޮންމެހެން ދވިެހީން  –ކުރުމަކީ ތަޤްލީދު–  ބއަެއްގެ ނުރަނގަޅު ގޮތްތައް ކޮޕީކުރުމަކީ

 ތިމާ އަޑެއް، ހުރިހާ އިވޭ  ސިފއަަކީ އއެް ޠަބީޢީ ހުންނަ ކިބައިގައި އިންސާނުންގެ ފަހެ،. ނޫންކަމވެެ

  އެ ތެރއެިން ތަޖުރިބާގެ  ތިމާކޮށްފައިވާ ވެސް، ކަމއެް ކޮންމެ ފެންނަ. ކިޔުމވެެ ފައްތާ އަޑުތަކަށް ދަންނަ

އަކީ ކިޔާ އޑަެކެވެ. އެހެންކަމުން، އުރުދޫ އާއި ހިންދީ  ر ބަސްތަކުގއަި ފަދަ  އުރުދޫ. ކުރުމވެެ ”ތަރުޖަމާ“

ބަސްބަހުގެ އަހުލުވެރީން، އިނގިރޭސި ލަފުޒުތަކުގައި ކިޔަން ނުޖެހޭ ތަންތަނުގައި ރ ގެ އަޑު ނެރއެެވެ.  

)ސާފަސް = ސަޠަޙަ( ކިޔަނީ ސަރުފަސް ނވުަތަ ސަރުފޭސް ގެ  surfaceއިންޑިއާގެ މުދއަްރިސުން 

ގޮތުގައެވެ. ޒަވިޔަނީގެ އަޑު ޖވަިޔަނީގެ އަޑަށް ބަދަލުކުރުމަކީ ވެސް އިންޑިޔާގެ އަހުލުވެރީންގެ ކިބއަިގައި  

ޢއާްމު ކަމކެެވެ. މިސާލެއްގެ ގޮތުން، ފޒިިކްސް އަށް އެވެރީން ފިޖިކްސް ކިޔައި އުޅެއެވެ. މިއީ އެމީހުން 

ވާހަކަ ދައްކާ މާދަރީ ބަހުގައި ހިމެނޭ އަޑުތަކުން ވާކަމެކެވެ. ދވިެހި އަޑުތަކުގެ މަޚްރަޖަތަކަށް މާޗް ކިޔޭނެތީ  

 މާރިޗު ކިޔުމަކީ އެދވެޭ ކަމެއް ކަމަކަށް ނުފެނއެވެެ. 

ވަނަ އަހަރު، ސަރުކާރުގެ ފަރާތުން ރަސްމީ ލިޔުންތއަް ލިޔަނވްާނީ، ލެޓިން އަކުރުން ކަމަށް  1977 .2

ނިންމިކަން ބއަެއް ބޭފުޅުން ހަނދުމަފުޅު ހުންނާނއެެވެ. މއަުމޫންގެ ވެރިކަމުގައި މިނިންމުން އުވާލެވުނަސް،  

ސްވަރު ނެރުނު ދވިެހިބަހުގެ ލެޓިން އަކުރުން ތާނަ ލިޔުމުގެ އުސޫލު އުވައެއް ނުލައްވައެވެ. އެ ދވުަ

ގަވާއިދުވެސް އަދި ވެސް ހިނގައެވެ. ލެޓިން އަކުރުން ތާނަ ލޔިާއިރު، ޢާއްމުކޮށް ބޭނުންކުރާ އިނގިރޭސި  

ވަނަ ނަންބަރުގައި ވެއެވެ.   8ލަފުޒުތއަް ލިޔަނވްާނީ، އިނގިރޭސީން ލިޔާގޮތަށް ކަމަށް އެ ގަވާއިދުގެ  

ޔާގޮތަށް ވެސް ލިޔެވިދާނެ ކަމަށް އެ ގަވާއިދު ބުނެއެވެ. މި ނަމވަެސް، ލެޓިން އަކުރުން ދިވެހީން ކި

ގަވާއިދާ ދޭތެރޭ ނޒަަރު ހިންގާލުމުން، އެންމެ ރަނގަޅު ގޮތަކީ އިނގިރޭސީން ލިޔާގޮތަށް ލިޔުންކަމަށް 

އަޅުގަނޑަށް ވިސްނެއެވެ. ނޫނީ މިކަމުގެ ސަބަބުން ދވިެހި ދަރިވަރުންނަށް ވަރަށް ބޮޑަށް އޮޅޭނއެެވެ. އާދެ!  

ޖެހޭން  Maarichލިޔަން ޖެހޭ ތަންތަނުގައި  Marchގިރޭސި ޓެސްޓްތއަް ސްކޫލް ކުދީން ހަދއާިރު އިނ

 ފެށުމެވެ. ދަރިވަރުންނަށް އިނގިރޭސި ލަފުޒުތަކުގެ އިސްޕަލިން މުޅީން އޮޅޭގޮތް ދިމވާުމެވެ. 

ގެ އަޑަކީ ދިވެހި ބަހުގައި އޮންނަ ރ ގެ އަޑެއް ނޫނެވެ. )ނަމވަެސް  Rއިނގިރޭސި ބަހުގައި އޮންނަ  .3

ގެ އަޑަކީ ދިވެހިބަހުގައި އޮންނަ ރ ގެ އަޑެވެ.( ދިވެހި ބަހުގައި އޮންނަ ރ ގެ   رޢަރަބި ބަހުގައި އޮންނަ 

އެވެ. މި ރ ކިޔއާިރު ދުލުގެކުރި، މަތީ ތއަްޔާ ކއަިރި ވާއިރު   rolled rނުވަތަ  trilled rއަޑަށް ކިޔަނީ 

ރާރާ އަޅާނެއެވެ. ތުރުތުރު އަޅާނއެެވެ. މިއީ ވަރަށް ފާޅުކަން ބޮޑު ރ ގެ އަޑެކެވެ. ”ރއާްޖެ“ ކިޔއާިރު  



ގެ އަޑަކީ ދވިެހި ރ އަށް ވުރެ ލުއި އޑަެކެވެ. މި   rދުލުގެ ކޮޅަށްވާ ގޮތަށް ވިސްނަވާށެވެ. އިނގިރޭސި 

އަޑު ކިޔއާިރު ދުލުގެ ކުރި ކައިރި ވާނީ ދަތްތަކުގެ މައްޗާ ގާތުގައިވާ ތައްޔާއެވެ. ތަލީގައި ދޫ ނުޖެހޭނއެެވެ. 

ދުލުގެ ކުރި ތުރުތުރއެް ނާޅާނެއެވެ. މާޗް އަށް މާރިޗު ކިޔުމުން ވާގޮތަކީ، އިނގިރޭސި ބަހުގައި ނެތް އަޑެއް  

 ފޒުުގެ ތެރއެަށް ވއެްދެނީ މާ ފާޅުކަން ބޮޑު ގޮތަކަށް ކަމވެެ. ލަ

ހަތަރވުަނަ މއަްސަލައެއްގެ ގޮތުގައި އަޅުގަނޑު ފާހަގަކުރަނީ އިނގިރޭސީން ވާހަކަ ދެއްކުމުގައި ދިމވާެދާނޭ  .4

މައްސަލަތކަެވެ. މިގޮތުން އިނގިރޭސި ބަހުން ވާހަކަ ދައްކާ ޙާލަތއެްގައި މާޗް ބުނަނވްީ ޙާލަތއެްގައި މާރިޗު  

ވެހީން އިނގިރޭސިބަހުން ވާހަކަ ދައްކާއިރު ކިޔޭގޮތް މެދުވެރވިުމެވެ. މިހެން މިދެންނވެީ ބއަެއް ދި

 ވާރކްޝޮޕް ކިޔަން ޖެހޭ ތަންތަނަށް ވޯކުޝޮޕް ކިޔާ އަޑުއިވޭތީއވެެ. 

ފަސވްަނއަަށް އަޅުގަނޑު ފާހަގަކުރާ ކަމަކީ، އެކެޑެމީން މަސްތަކަށް ކިޔަން ނިންމި ނަންތަކަކީ ދވިެހި  .5

ނަންތކަެއް ކަމަށް ބަޔާންކުރިއަސް، ދވިެހި ހަމަތަކަށް އެ ލަފުޒުތައް ނުފެތޭކަމވެެ. ތާނައިގައި ސުކުން 

ހި އަދީބުން ފާހަގަކުރެއެވެ. މައް ކުރވެެނީ ”އާސީނުތަށި“ ގައިވާ އަކުރުތަކުގައި ކަމަށް ބއަެއް ދވިެ

ބަހުރުވަތައް ހިމަނއަިފިނަމަ ލާމު ވެސް ސުކުން ކުރެވޭ އަކުރުތަކުގެ ތެރޭގައި ހިމަނަން ޖެހޭނއެެވެ. އެއީ  

ބއަެއް އަތޮޅުތަކުގައި، މިސާލއެްގެ ގޮތުން މަލަށް މަލް ކިޔާތީ އެވެ. އެކަމަކު އެކެޑެމީން ނިންމި މީލާދީ  

 އި ސުކުންކޮށްފައި ވެއެވެ. މައް ދިވެހީގއަި ޕަވިޔަނީގައި ސުކުނެއް ނުކުރވެޭނެއެވެ. މަސްތަކުގައި ޕވަިޔަނީގަ 

 ހުށަހެޅުން 

ބުނެވޭ ގޮތުގައި މީލާދީ މަސްތަކަށް ނަން ކިޔާފައިވަނީ މީސްމީހުންގެ ނަންނަމއާި ރޫމީން އަޅުކަންކުރި އިލާހުތަކަށް  

ނިސްބަތްކޮށެވެ. މާޗް މި ލަފޒުު އައިސްފައވިަނީ ގުރަހއަްޔެއް ކަމުގައިވާ މާސް އަށް ނިސްބަތް ކޮށެވެ. މއިީ ރޫމީންގެ  

ހުން މާސް އަށް ކިޔަނީ އަންގާރަ އެވެ. ނަމަވެސް، މިފަދަ ދވިެހި ނަން މީލާދީ  ހަނގުރާމއަިގެ ކަލާނގެއެވެ. ދިވެހި ބަ

މަސްތަކަށް ކިޔއަިފިނަމަ މިހާރަށް ވުރެ އަދި މައްސަލަތައް ބޮޑވުާނެއެވެ. އެންމެ ރަނގަޅު ގޮތަކަށް ވާނީ އިނގިރޭސި  

ކިޔުންކަމަށް އަޅުގަނޑަށް ހީވެއެވެ. މި   ބަހުން ކިޔާ ގޮތާ އެންމެ ގާތްކޮށް ތާނއަަކުރުން ލިޔެވޭގޮތަށް މަސްތަކަށް ނަން

 ނަޒަރުން ވިސްނއާިރު މީލާދީ މަސްތަކަށް އަޅުގަނޑު ހުށަހަޅާ ނަންތައް ތިރީގައި އވެަނީއވެެ. 



 

އައި.ޕީ.އޭ. އަކީ ބއަިނަލްއަޤްވާމީ ފޮނެޓިކް އަލިފުބާ އެވެ. މިއީ ދެމީހަކު ކިޔާގޮތް ތަފާތުނުވާ ގޮތަށް ސީދކާިޔާގޮތަށް  

ލޔިެވޭ އަލިފުބާއެކެވެ. ތާނައިގައި އިނގިރޭސީގެ ބައެއް އަޑުތަކެއް އަދި ފިއްޔެއް ނުހިމެނއެެވެ. އެހެންކަމުން،  

ސީދާ ދިމާވާގޮތަށް ތާނއަަކުން ނުލިޔވެޭނެއެވެ. މިސާލއެްގެ ގޮތުން، ޖެނއުަރީ  އިނގިރޭސި ބަހުން މަސްތައް ކިޔާ ގޮތާ 

ކިޔއާިރު ޖ ގައި ޖެހޭ ފއިްޔަކީ ތާނއަިގައި ހިމެނޭ ފއިްޔެއް ނޫނވެެ. އެބެފިލި ޖެހުމުން ތަނކްޮޅެއް ކުރުވެއެވެ. އޭބޭފިލި 

އް ވެސް ހިމެނއެެވެ. އިނގިރޭސިބަހުގައި އީބީ ޖެހުމުން ދިގވުއެެވެ. މިއާ އެކު މިފިލީގައި އެއިބެއި ފިލީގެ އަޑުގެ ބައެ 

ފަދަ ލަފޒުުތައް ނިމއޭިރު ޖެހޭ ފއިޔްަކީ ކުރު ފއިޔްެކެވެ. އެކަން،   January, familyއެއް ނޫނެވެ.   yފއިްޔަކީ 

ކޭމްބްރިޖް ޑިކްޝަނަރީ އިން ނަގައި އައި.ޕީ.އޭ. އަކުރުން މަތީގައިވާ ތާވަލުގައި ލިޔެފައިވާ ލަފޒުުން ފާހަގަ 

 ކުރެއްވޭނެއެވެ. 

 ނިންމުން 
މި މޒަުމޫނުގައި މި ދަންނަވާލީ، މާޗް މަހަށް މާރިޗު މަސކްިޔުމާ މެދު އަޅުގަނޑުގެ ޚިޔާލެވެ. އަޅުގަނޑުގެ މައިގަނޑު 

ހުށަހެޅުމަކީ މީލާދީ މަސްތަކަށް ކިޔާ ނަންތައް އެއްގޮތަކަށް ލިޔުމުގެ މާދިގު ތާރީޚެއް ދިވެހި ރއާްޖޭގެ ލިޔުންތެރިކަމުގައި  

ންމެ ރަނގަޅު ގޮތަކަށް ވާނީ އިނގިރޭސި ބަހުން ކިޔާ ގޮތާ އެންމެ ގާތްކޮށް ތާނއަަކުރުން  ވާކަމަށް ޤަބޫލުނުކުރެވޭތީ، އެ

 ލޔިެވޭ ގޮތަށް މީލާދީ މަސްތއަް ލިޔުމވެެ. 

Search for: https://www.hassanhameed.com/march-vs-maarich/ 


